
ՀՈՂԱՄԱՍԻ ՆՊԱՏԱԿԱՅԻՆ ՆՇԱՆԱԿՈՒԹՅՈՒՆԸ  ՓՈԽԵԼՈՒ ՄԱՍԻՆ
             Համաձայն Հայաստանի Հանրապետության կառավարության 2001թ. հունվարի 17-ի  N 30 որոշուման`  Հայաստանի Հանրապետության կառավարությունը   ո ր ո շ ու մ  է.
       
  1. Հայաստանի Հանրապետության  կառավարության 2002 թվականի սեպտեմբերի 19- ի թիվ 1506-Ն որոշմամբ հաստատված` Հայաստանի Հանրապետության Լոռու մարզի Օձուն գյուղական համայնքի հողերի օգտագործման ժամանակավոր սխեմայում` համաձայն հավելվածի, քաղաքացու սեփականություն հանդիսացող բնակավայրերի բնակելի կառուցապատման այգեգործական հողերից 0.05 հեկտարը փոխադրել արդյունաբերության, ընդերքօգտագործման և այլ արտադրական նշանակության օբյեկտների հողերի նպատակային նշանակության` Հայաստանի Հանրապետության օրենսդրությամբ սահմանված կարգով քարե սալիկների հղկման-վերամշակման արտադրամասի կառուցման նպատակով: 
   2. Առաջարկել Հայաստանի Հանրապետության  Լոռու  մարզի  Օձունի համայնքի  ղեկավարին՝ 

   
1) ապահովել հողամասի նպատակային նշանակության փոփոխման պահին առկա կադաստրային արժեքների տարբերության գանձումը, եթե հողամասի նպատակային  նշանակության  փոփոխումից  հետո դրա  կադաստրային  արժեքն  ավելի բարձր  է, քան  մինչև  փոփոխումը.  

    
2) սույն  կետի  1-ին  ենթակետով  գանձված  ֆինանսական  միջոցներն  ուղղել  համայնքի  հողերի   օգտագործման  սխեմայի  կամ գլխավոր  հատակագծի  կազմմանը:

3. Հայաստանի Հանրապետության Լոռու մարզպետին՝
 
1) իրականացնել  հսկողություն սույն որոշման 2-րդ  կետի  կատարման  նկատմամբ.

 
2) սույն որոշման առաջին կետում նշված հողամասը 3 (երեք) տարվա ընթացքում նպատակային նշանակությամբ չօգտագործվելու դեպքում՝ սահմանված կարգով ներկայացնել սույն որոշումն ուժը կորցրած ճանաչելու վերաբերյալ Հայաստանի Հանրապետության կառավարության որոշման նախագիծ:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:   

   ՀՀ տարածքային կառավարման նախարարի  առաջին տեղակալ              Վ.Տերտերյան  
ՏԵՂԵԿԱՆՔ
«Հայաստանի Հանրապետության Լոռու մարզի Օձուն գյուղական համայնքի տարածքում քաղաքացու սեփականություն հանդիսացող հողամասի նպատակային նշանակության փոխելու  մասին» ՀՀ կառավարության որոշման նախագծի հիմնավորման
	1.
	Անհրաժեշտությունը

	
	«Հայաստանի Հանրապետության Լոռու մարզի Օձուն գյուղական համայնքի հողամասի նպատակային նշանակության փոխելու մասին» Հայաստանի Հանրապետության կառավարության որոշման անհրաժեշտությունը պայմանավորված է սեփականության իրավունքով Ռազմիկ Գորգինյանին պատկանող 0.2587 հա, ծածկագիր 06-112-0518-0034  բնակավայրերի այգեգործական հողերից, 0.05 հա հողամաս, քարե սալիկների հղկման արտադրամաս կառուցելու նպատակով արդյունաբերության, ընդերքօգտագործման և այլ արտադրական նշանակության օբյեկտների հողերի նպատակային նշանակության:

	2.
	Ընթացիկ վիճակը և խնդիրները 

	
	Հողամասում նախատեսնվում է կառուցել ծածկարան-արտադրամաս, որտեղ իրականացվելու է քարե սալիկների հղկման աշխատանքներ: Հողամասը գտնվում է  Վանաձոր-Ալավերդի ավտոճանապարհին հարող տարածքում, ապահովված է առանձին մուտքի և ելքի ճանապարհով: Լոռու մարզի Օձուն համայնքը չունի հաստատված գլխավոր հատակագիծ, և հողերի օգտագործման սխեմա: Համայնքի հողերի օգտագործման ժամանակավոր սխեման հաստատվել է Հայաստանի Հանրապետության կառավարության 19.09.2002 թ. թիվ 1506-Ն որոշմամբ:
Հողամասը չի դասվում Հայաստանի Հանրապետության հողային օրենսգրքի   60-րդ հոդվածի   հողամասերի շարքին:

Արտադրամասի կառուցապատումը կիրականացվի Հայաստանի Հանրապետության կառավարության 29.12.2005թ. “Հայաստանի Հանրապետության միջպետական և հանրապետական նշանակության ընդհանուր օգտագործման պետական ավտոմոբիլային ճանապարհներին հարող տարածքները կառուցապատելու կանոնակարգման միջոցառումների մասին” թիվ 2404-Ն որոշմաբ սահմանված սահմանափակումներին համապատասխան:
«Հայաստանի Հանրապետության Լոռու մարզի Օձուն գյուղական համայնքի հողերի նպատակային նշանակության փոխելու  մասին» ՀՀ կառավարության որոշման նախագիծը ՀՀ կառավարության քննարկմանն է ներկայացվում ՀՀ կառավարության 2001 թ. հունվարի 17-ի «Հողերի օգտագործման ժամանակավոր սխեմաներ կազմելու կարգը հաստատելու մասին» N 30 որոշման 1-ին կետի «բ» ենթակետով սահմանված կարգով: Առկա  է  համայնքի  ավագանու  որոշումը՝/ հողի  նպատակային  նշանակության  փոփոխության  հավանություն  տալու  մասին/,  մարզպետի  դրական  եզրակացությունը, համայնքի ղեկավարի դրական կարծիքը, հողամասի  հատակագիծը՝  հողամասի  շրջադարձային կետերի  կոորդինատներով՝ VGS համակարգում, ինչպես նաև ինժեներական ենթակառուցվածքների՝ գազատարի, էլեկտրահաղորդման գծերի և պատմության ու մշակույթի հուշարձանների մասին տեղեկանքները:


	3.
	Տվյալ  բնագավառում  իրականացվող  քաղաքականությունը

	
	Քարե սալիկների հղկման արտադրամասը սպասարկելու է Փամբակ-Ներքին Ձորագետի տարածաշրջանի համայնքներին: Հողամասը գտնվում է բնակավայրից հեռու և հարակից հողամասերում բնակելի և հասարակական սպասարկման ոլորտի օբյեկտների որևէ կառույց չի նախատեսնված, քանի որ ինչպես նշված հողամասը, այնպես էլ, հարակից հողամասերը տրամադրված են այգեգործության նպատակով և հողամասերը օգտագործվում են այդ նպատակով՝ հիմնվել են բազմամյա տնկարկներ, որոնք ունեն նաև բնապահպանական նշանակություն ինչպես սողանքների կանխարգելման, այնպես ել ճանապարհի պահպանության իմաստով: 


	4.
	Կարգավորման նպատակը և բնույթը

	
	Համայնքում փոքր և միջին բիզնեսի կայացում, նոր աշխատատեղերի ստեղծում:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ տարածքային կառավարման, ՀՀ քաղաքաշինության, ՀՀ գյուղատնտեսության, ՀՀ բնապահպանության, ՀՀ մշակույթի, ՀՀ էներգետիկայի և բնական պաշարների նախարարությունները, ՀՀ ԿԱ անշարժ գույքի կադաստրի պետական կոմիտե:

	6.
	Ակնկալվող արդյունք

	
	Սույն հողամասի նպատակային նշանակությունը փոխելու մասին առաջարկությունը ներկայացվել է ելնելով համայնքի և համայնքի բնակչության հեռանկարային շահերից, խթան կհանդիսանա տարածաշրջանում փոքր և միջին բիզնեսի կայացմանը գործարկման արդյունքում համայնքում կստեղծվի 5-7 նոր աշխատատեղ:


ՀՀ տարածքային կառավարման նախարարի  առաջին տեղակալ              Վ.Տերտերյան  
